
                Scientific News of Sports Academy        Sport Science Journal         

                                                                                                                          vol. 6, № 3, 2024, pp. 23-26. 
                                                _________________________________________________________________________________________________________ 

 

23 

 
 

TƏLƏBƏ FUTZALÇI VƏ FUTBOLÇULARIN BƏDƏNLƏRİNDƏ OLAN PİY, ƏZƏLƏ 

VƏ MAYE MİQDAR GÖSTƏRİCİLƏRİNİN DİNAMİKADA MÜQAYİSƏLİ TƏHLİLİ 

 

Q.S. Həsənov1a, Z.İ. Kamilova1b, t.ü.f.d. Ş.X. Səmədov2c 

 
1Azərbaycan İdman Akademiyası 

2Azərbaycan Tibb Universiteti 
a garbi.hasanov2022@sport.edu.az, orcid.org/0009-0008-0559-6102 

b zarifa.kamilova@sport.edu.az, orcid.org/0009-0009-9208-040X 
c  sahali.samadov@mail.ru, orcid.org/0000-0002-3034-3448 

 

Nəşr tarixi 

Qəbul edilib: 3 iyul 2024 

Dərc olunub: 26 sentyabr 2024 

       © 2022 ADBTİA Bütün hüquqlar qorunur 

Annotasiya. İdmanın oyun növlərində 

idmançıların bədənlərində olan biokütlə göstə-

ricilərin öyrənilməsi, onların məşq yükünə və 

yarışa hazırlığının nə dərəcədə uyğun olmasını 

göstərən önəmli amillərdən biri olmaqla yana-

şı, bu göstəricilərin öyrənilməsi nəticəsində id- 

mançılara uyğun oyun pozisiyalarının da tə-

yin edilə bilməsi mümkündür. Tədqiqatın məq-

sədi, futbolçu və futzalçı gənclərdən ibarət 

qruplarda, idmançıların bədənlərində olan piy, 

maye və əzələ göstəricilərini tədqiq etmək və 

onları dinamikada müqayisə etməkdən ibarət-

dir.   

Açar sözlər: gənc futzalçı, gənc futbol-

çu, əzələ kütləsi, maye balansı, piy kütləsi, 

dinamika, müqayisəli təhlil.  

Giriş: İdmançıların yarışda üstün nəti-

cələr göstərə bilməsi üçün onların biokütlə 

göstəricilərinin idmançılara nə dərəcədə təsir 

göstərməsi əvvəlki illərin tədqiqatlarına görə 

artıq məlumdur (1;2;3). Lakin, dinamikada bu 

göstəricilərin müqayisəli təhlili haqda ədəbiy-

yatlarda geniş məlumatlar çox yer almamışdır. 

Azərbaycan Dövlət Bədən Tərbiyəsi və İdman 

Akademiyasının tabeliyində olan Elm-tədris 

laboratoriyasında alınan nəticələrin dinamika-

da müqayisəli təhlili onu deməyə əsas verir ki, 

istər futbol istərsə də futzal oyun idman nö-

vünə məxsus olan idmançılarda, onların bə-

dənlərində olan piy, əzələ və maye tərkiblə-

rində əsaslı fərqlər qeyd edilmiş, lakin eyni po-

zisiyalarda çıxış edən idmançılarda bu fərqlər 

çox böyük olmamışdır. 

Tədqiqat nəticəsində əldə olunmuş ma-

teriallara əsasən onu demək mümkündür ki, id-

mançılarda olan bədən biokütlə göstəricilərin-

dən əzələ və maye göstəriciləri zamanla artdığı 

halda, piy göstəricilərinin zamanla azalan di-

namikası müşahidə edilmişdir. 

Material və metodlar. Tədqiqata 10 fut-

zal oyun idman növündə, 10 futbol oyun id-

man növündə çıxış edən tələbə idmançılar cəlb 

edildi. Hər qrup üzrə idmançıların 4-ü hücum 

pozisiyasında, 2 si mərkəz pozisiyasında (fut-

zal idman növündə qanad pozisiyası ilə, futbol 

idman növündə mərkəz oyunçusu ekvivalent 

olaraq qəbul edilmişdir), 2-si müdafiə, 2 si qa-

pıçı pozsisiyasında çıxış edirdi. Onlardan do-

minant ayaqları soruşulmuş və hər birində sağ 

ayaq dominant olaraq qeyd edilmişdir. Tədqi-

qatın aparılması üçün InBody 770 (InBody Co, 

Seul Korea) cihazından istifadə olunmuşdur. 

İdmançılara tədqiqatdan əvvəl 15 dəq-lik isti-

rahət halı təmin edilmiş və cihazdan istifadə 

qaydaları ilə onlar tanış edilmişdir. 

İdmançılardan toplanmış məlumatlı razı-

lıq vərəqələri, Azərbaycan Dövlət Bədən Tər-

biyəsi və İdman Akademiyasının tərkibində 

olan etik komitəyə təqdim edilmişdir. Tədqi-

qata qoşulmuş tələbə idmançıların tədqiqata 

qədərki 6 ayda heç bir idman zədəsinin olma-

ması qeyd edilmişdir. İdmançıların hər biri öz 

maye balanslarını daim nəzarətdə saxlamışdır. 

Tədqiqat dinamikada müqayisəni əhatə etdi-

yindən, ilk analizlərdən 3 ay sonra, idmançılar 

üzərində tədqiqat təkrarlanmış və beləliklə on-

ların göstəricilərinin həm qrup daxilində, həm 

də qruplararası analizi üçün şərait yaranmışdır. 

Tədqiqatın sonunda əldə edilmiş nəticələr üzrə 

“Z” qiymətləri müəyyən edilərək, stastistik p 

dəyərləri göstərilmişdir. 

Tədqiqatın nəticələri və müzakirəsi. 

Apardığımız tədqiqatların nəticələri onu göstə-

rir ki, pozisiyaların müxtəlifliyinə əsasən, id-

mançıların bədənlərində olan dəyişikliklərin 

səviyyəsini göstərməyimiz mümkündür. 3 ay 

sonra təkrarlanmış analizlər nəticəsində həm 

futol, həm də futzalçıların bədənlərində olan 

göstəricilərin orta qiymətləri müəyyən edilmiş 

və onlar pozisiyalar üzrə müqayisə edilmişdir 

(Cədvəl 1., Cədvəl 2.) 

 

Futzal 

Pozisiyalar 

μ əzələ  

öncə 

μ əzələ 

sonra 

μ maye 

öncə 

μ maye 

sonra 

μ piy 

öncə 

μ piy 

sonra 

Hücum 35,95 37,75 45,85 46,88 9,1 8,2 

Mərkəz 35,6 35,9 46,15 46,5 10,1 9,85 

Müdafiə 36,35 36,7 42,2 44 14,65 14,3 

Qapı 35,1 35,25 44,25 44,7 14,2 14 

Cədvəl 1. Futzal idman növündə çıxış edən idmançıların bədənlərində olan, əzələ, maye və piy 

göstəricilərinin, pozisiyalar üzrə 3 aylıq müddət boyunca dəyişməsinin orta göstəriciləri. 

Futbol 

Pozisiyalar 

μ əzələ  

öncə 

μ əzələ 

sonra 

μ maye 

öncə 

μ maye 

sonra 

μ piy 

öncə 

μ piy 

sonra 

Hücum 38,65 40,225 49,6 51,65 8,62 6,7 

Mərkəz 35,05 35,6 45,2 45,55 9,85 9,55 

Müdafiə 36,2 36,5 46,25 46,95 12,35 11,65 

Qapı 28,65 29,05 47,3 47,75 10,85 10,65 

Cədvəl 2. Futzal idman növündə çıxış edən idmançıların bədənlərində olan, əzələ, maye və piy 

göstəricilərinin, pozisiyalar üzrə 3 aylıq müddət boyunca dəyişməsinin orta göstəriciləri. 
  

Analizlərin təhlili sonrası futzal qru-

punda yer alan tələbələrin bədənlərində olan 

əzələ və maye göstəriciləri artım göstərmiş, la-

kin fərq çox böyük olmamışdır (p<0.05). Bu-

nunla belə hücum pozisiyasında oynayan oyun-

çularda piy göstəricilərinin azalması görülmüş 

və bu fərq digər mövqelərin oyunçularının 

göstəricilərinə nisbətdə daha böyük olmuşdur 

(p < 0.05).  

Futbol idman oyun qrupuna məxsus tə-

ləbə idmançıların nəticələrinin analizi zamanı 

isə bütün pozisiyalar üzrə maye və əzələ gös-

təricilərində artım müşahidə olunsa da, bu fut-

zal oyunçularının göstəricilərinin ümumi artım-

ları ilə çox fərqlənməmişdir (p<0.05). Habelə, 

futbolçulardan mərkəz və qapı pozisiyasında 

oynayanların piy göstəricilərində azalma mü-

şahidə olunsa da bu azalmalar əhəmiyyətli də-

rəcədə olmamış (p<0.05), hücum və müdafiə 

pozisiyasında oynayanlarda bu göstəricinin 

azalmasındakı fərq daha çox olmuşdur (p < 

0.05). Bununla yanaşı, piy göstəricilərinin azal-

masındakı bu fərq hücum pozisiyasında oyna-

yanlarda, müdafiə pozisiyasında oynayanların 

göstəricilərinin azalmasına nisbətdə daha çox 

olması qeyd edilmişdir (p < 0/05).  

Hər iki idman qrupunun nəticələrinin 

ümumi dəyişməsinə nəzər yetirsək, maye və 

əzələ göstəricilərin dəyişməsi bir-birlərindən 

əhəmiyyətli dərəcədə fərqlənməmişdir (p < 

0.05). Futbol idman növündə hücum və mü-

dafiə pozisiyasında çıxış edənlərin piy göstə-

ricilərinin artımı isə futzal idman növündə uy-

ğun pozisiyalarda çıxış edənlərə nisbətdə daha 

çox olmuşdur (p < 0.05). 

Beləliklə, idman işgüzarlığının 3 ay ər-

zində yerinə yetirilməsinə bağlı olaraq, idman-

çılarda olan maye və əzələ kütləsində artımın 

müşahidə olunması gözləniləni doğruldan bir 

haldır (4). Eyni zamanda piy göstəricilərində 

olan azalmanın daha çox futbolçularda görül-

məsi və bu azalmanın futbolda daha çox aktiv 

olan hücum pozisiyasının oyunçularında görül-

məsi oyun meydançasının futzal oyun növün-

dəki oyun meydançasından daha geniş olması 

ilə bağlı olması güman edilir. 

ПОКАЗАТЕЛЕЙ ОРГАНИЗМАХ СТУДЕНТОВ ФУТЗАЛИСТОВ И 

Аннотация. Помимо изучения пока-

зателей биомассы в организме спортсменов 

игровых видов спорта, это один из важных 

факторов, показывающий, насколько хоро-

шо они подготовлены к тренировочной наг-

рузке и соревнованиям. Цель исследования 

- изучить жировые, жидкостные и мышеч-

ные показатели в организме спортсменов и 

сравнить их в динамике в группах юных 

футболистов и футзалистов. 

Ключевое слово: юный футзалист, 

юный футболист, мышечная масса, баланс 

жидкости, жировая масса, динамика, срав-

нительный анализ. 

Annotation. In addition to the study of 

the biomass indicators in the bodies of athletes 

in the game types of sports, it is one of the im-

portant factors that show how well they are 

prepared for the training load and the com-

petition. The purpose of the study is to study 

the fat, liquid and muscle indicators in the bo-

dies of the athletes and compare them dyna-

mically in the groups of football and futsal 

youth players. 

Keywords: young futsal player, young 

football player, muscle mass, fluid balance, fat 

mass, dynamics, comparative analysis. 

